
Croeso

Mae hi wedi bod yn gyfnod cyffrous arall i'r Ganolfan Dysgu Cymraeg
Genedlaethol.

'Dyn ni’'n gwerthfawrogi’'r gwaith sy’'n digwydd ar draws Cymru, y tu
fewn a thu allan i'r dosbarth. Mae’r cwrs Uwch 1 bellach ar werth
mewn siopau Cymraeg lleol ac ar gwales.com, a'r cwrs Mynediad 1 ar ei
ffordd hefyd. Mae’r cynllun Siarad wnaeth gael ei beilota llynedd yn
cael ei redeg gan ddarparwyr ar draws Cymru, ac mae’n braf gweld
mwy o ddysgwyr a siaradwyr Cymraeg yn cael cyfle i elwa o'r prosiect.

Mae'r sioe i ddysgwyr, ‘Trafferth’, ar daith o gwmpas Cymru gan gwmni
theatr Mewn Cymeriad a bydd un safle newydd i wyl Ar Lafar eleni ar 6
Ebrill, yn Amgueddfa Wlan Drefach Felindre. Datblygiad newydd yw'r
teithiau cerdded i ddysgwyr - cadwch lygad allan am y dyddiad yn
eich ardal chi.

Mae eich gwaith chi fel tiwtoriaid yn cyfrannu’'n helaeth at ddenu,
meithrin a chreu siaradwyr Cymraeg. Mae croeso i chi gysylltu a ni ar
marchnata@dysgucymraeg.cymru neu ffoniwch 0300 3234324 os oes
gennych unrhyw gwestiynau neu sylwadau.

Hawys Roberts
Prif Swyddog Cyfathrebu y Ganolfan Dysgu Cymraeg Genedlaethol



http://www.gwales.com/
https://dysgucymraeg.cymru/dysgu/siarad/
https://dysgucymraeg.cymru/newyddion/teithiau-cerdded-i-ddysgwyr/

Ar Lafar 6 Ebrill

Mae Ar Lafar yn wyl i ddysgwyr a’u teuluoedd ac yn cael ei chynnal ar bedwar
safle o gwmpas Cymru — Amgueddfa Lechi Cymru, Llanberis, Amgueddfa
Werin Cymru, Sain Ffagan, Llyfrgell Genedlaethol Cymru, Aberystwyth a safle
newydd am eleni fydd Amgueddfa WIan Cymru, Drefach Felindre. Mae poster a
thaflen gyffredinol ar ein gwefan, a bydd amserlenni penodol i bob safle yn dilyn
yn fuan iawn. Cadwch lygad ar y dudalen am ddiweddariadau. Bydd yr wyl yn
cynnwys gweithdai ymarferol, o nyddu i greu map, a gweithgareddau amrywiol
eraill - rhywbeth i'r teulu i gyd felly. Anogwch eich dysgwyr i ddod i brofi
diwylliant a hanes Cymru ac i ymarfer eu Cymraeg ar yr un pryd. Os oes
diddordeb gyda chi ddod & bws o ddysgwyr o ardal benodol, rhowch wybod cyn
gynted ag sy’n bosib: hawys.roberts@dysgucymraeg.cymru.



https://dysgucymraeg.cymru/dysgu/ar-lafar/
https://dysgucymraeg.cymru/dysgu/ar-lafar/
mailto:hawys.roberts@dysgucymraeg.cymru

ici The Learn Welsh
Eisiau bod yn rhan o T LA e
ddatblygiad cyffrous? Gwiriwr Lefel
Dysgu Cymraeg

Mae’r Ganolfan Dysgu Cymraeg

Genedlaethol yn chwilio am unigolion

cymwys i fod yn aseswyr llawrydd.

Mae’r Gwiriwr Lefel Dysgu Cymraeg yn declyn sy’'n byw ar Safle Rhyngweithiol y Ganolfan, ac yn cynnig cyfle i
unigolion wirio eu lefel Cymraeg ym mhob un o'r pedair sgil iaith (Siarad, Gwrando, Darllen, ac Ysgrifennu),

Caiff yr adrannau Gwrando a Darllen eu marcio’n awtomatig gan y teclyn, ond mae angen marcio’r adrannau
Siarad ac Ysgrifennu’n gorfforol. Os ‘dych chi'n credu bod gennych y profiad a'r sgiliau | asesu lefelau Cymraeg
ar bob lefel (Mynediad, Sylfaen, Canolradd, Uwch, Hyfedredd), cysylitwch!

Ay SQUCYTTWReg CYTTVU

learrrwelsh cymru

Gwiriwr lefel

Mae’r Ganolfan yn chwilio am unigolion cymwys i fod yn aseswyr llawrydd ar gyfer
prosiect peilot y ‘Gwiriwr Lefel Dysgu Cymraeg’ sy’n rhan o gynllun ‘Cymraeg
Gwaith’ y Ganolfan. Mae’r gwiriwr yn cynnig cyfle i unigolion sy’n rhan o’r cynllun i
wirio eu lefel Cymraeg ym mhob un o’r pedair sgil iaith (Siarad, Gwrando, Darllen
ac Ysgrifennu). Caiff yr adrannau Gwrando a Darllen eu marcio’n awtomatig, ond
mae angen marcio’r adrannau Siarad ac Ysgrifennu’n gorfforol. Oes modd i chi
rannu gyda’ch rhwydweithiau os gwelwch yn dda, neu ebostiwch Awen Schiavone
am fwy o wybodaeth: awen.schiavone@dysgucymraeqg.cymru

Hyfforddiant

11 Mai Y Gynhadledd Genedlaethol yng
Nghanolfan yr Urdd, Caerdydd

5-6 Gorffennaf Hyfforddiant rhanbarthol y De-ddwyrain
12 — 13 Mai Hyfforddiant rhanbarthol y De-orllewin
6-7 Medi 2019 Hyfforddiant rhanbarthol y Gogledd

Bydd y tair sesiwn yn canolbwyntio ar gyflwyno gwerslyfrau newydd
Sylfaen ac Uwch 2.



mailto:awen.schiavone@dysgucymraeg.cymru

Ansawdd

Rydym ar ganol casglu barn dysgwyr ledled Cymru gyda’n holiadur cenedlaethol

‘Dweud eich Dweud’. Ewch ati i annog eich dysgwyr i gwblhau’r holiadur fel y bydd
gennym ddarlun mor gynhwysfawr & phosib o farn ein dysgwyr. Dyma’r ddolen i'r
holiadur - https://dysgucymraeg.cymru/amdanom-ni/dweud-eich-dweud/ Bydd y
darparwyr lleol a'r Ganolfan Genedlaethol yn llunio Cynllun Gweithredu yn sgil sylwadau’r
dysgwyr er mwyn ymgyrraedd at welliant parhaus yn ein gwasanaethau. Bydd cyfle

hefyd i ddysgwyr sy’n llenwi’r holiadur ennill cwrs yn Nant Gwrtheyrn. Mae mwy o
fanylion ar ddiwedd yr holiadur ar-lein.

Teithiau cerdded

Beth am annog eich dysgwyr i ymarfer eu Cymraeg ar un o bum taith gerdded sydd
wedi’u trefnu dros fisoedd y gwanwyn a’r haf. Mae mwy o wybodaeth ar ein Safle
dysgucymraeg.cymru.

9 Mawrth Aberystwyth
13 Ebrill Talacharn
11 Mai Cwm Idwal
8 Mehefin Treffynnon
15 Mehefin Y Barri



https://dysgucymraeg.cymru/amdanom-ni/dweud-eich-dweud/
https://dysgucymraeg.cymru/newyddion/teithiau-cerdded-i-ddysgwyr/

Adnoddau newydd

Mae gwerslyfr Uwch 1 bellach wedi’i gyhoeddi ac ar werth am £10 mewn siopau
Cymraeg ar hyd a lled Cymru. Os nad oes siop Gymraeg yn eich ardal chi, mae

hefyd ar gael ar www.gwales.com. Y llyfr nesaf i'w gyhoeddi fydd y cwrs Mynediad.
Mae’r gwaith mireinio’'n mynd ei flaen o hyd felly os dych chi’'n dysgu Mynediad 1

eleni ac eisiau gweld unrhyw newidiadau’n cael eu gwneud, cysylltwch & Helen Prosser
mor fuan & phosib — helen.prosser@dysgucymraeg.cymru.

Mynediad — Uwch 1 (B2)
Entry (A1) ggSg; n(\:e(um raeg -
Dysgu

Cymraeg

(Gogledd Cymru)

Penwythnos yng Nglan-llyn

Cofiwch roi gwybod i'ch dysgwyr am y penwythnos preswyl yng Nglan-llyn, 3 — 5 Mai.
Bydd y penwythnos yn llawn gwersi a gweithgareddau. Mae’r daflen archebu a’r holl
wybodaeth ar ein Safle.



http://www.gwales.com/
mailto:helen.prosser@dysgucymraeg.cymru
https://dysgucymraeg.cymru/newyddion/cwrs-preswyl-cenedlaethol-i-ddysgwyr-yng-ngwersyll-yr-urdd-glan-llyn/

Sioe

Yn sgil llwyddiant “Taith yr laith’ lynedd, mae cwmni Mewn Cymeriad wedi creu sioe
newydd o’r enw ‘Trafferth’. Yn y sioe, mae Dafydd ap Gwilym yn adrodd pedair cainc
y Mabinogi. Holwch eich darparwr lleol pryd bydd y sioe yn eich ardal chi.

Tudur Phillips sy’n actio Dafydd ap Gwilym yn y sioe, a staff o Dysgu Cymraeg
Morgannwag.

Arholiadau

Bydd arholiadau haf CiO 2019 ar y dyddiadau isod. Cadwch y dyddiadau'n glir!

Mynediad Dydd Dydd Mercher 5 Mehefin

Mynediad Nos Nos lau 6 Mehefin

Canolradd Dydd Gwener 7 Mehefin

Uwch Dydd Mercher a bore lau 12-13 Mehefin
Sylfaen Dydd Gwener 14 Mehefin

Cofiwch fod arholiad Mynediad ar ddydd Mercher eleni. Cofiwch hefyd fod yr
arholiad Sylfaen yn newid yn 2020!

Am ragor o wybodaeth, cysylltwch & cymraegioedolion@cbac.co.uk



mailto:cymraegioedolion@cbac.co.uk

AA/ Y Ganolfan
Dysgu Cymraeg
A/ ///// Genedlaethol

AL

Cylchlythyr Tiwtoriaid

Gorffennaf 2019



Croeso

Croeso i rifyn mis Gorffennaf o’r cylchlythyr i diwtoriaid.

‘Dyn ni yng nghanol cyfnod prysur arall wrth i ni edrych ymlaen at
gynlluniau cyffrous, adnoddau a chwrslyfrau newydd, a
digwyddiadau’r haf.

Bydd yr ymgyrch farchnata genedlaethol dros fisoedd yr haf yn
canolbwyntio ar y thema ‘hyder’, a bydd yr hysbysebion newydd i'w
gweld ar y teledu ac ar-lein tan fis Med..

Os fyddwch chi o gwmpas yn ystod Eisteddfod Genedlaethol Sir
Conwy, cofiwch alw draw i stondin Shw'mae Su’'mae ar y maes am
baned a sgwrs.

Dyddiad arall cyffrous i'ch dyddiaduron fydd wythnos 14-18 Hydref pan
fydd Radio Cymru yn cynnal wythnos y dysgwyr gyda phob math o
raglenni, cyfweliadau ac eitemau diddorol am ddysgwyr ar y radio
drwy gydol yr wythnos honno.

Mae eich gwaith chi fel tiwtoriaid yn cyfrannu’'n helaeth at ddenu,
meithrin a chreu siaradwyr Cymraeg. Mae croeso i chi gysylltu a ni ar
marchnata@dysgucymraeg.cymru neu ffoniwch 0300 3234324 os oes
gennych unrhyw gwestiynau neu sylwadau.

Hawys Roberts
Prif Swyddog Cyfathrebu y Ganolfan Dysgu Cymraeg Genedlaethol




Eisteddfod Genedlaethol
Sir Conwy 2019

Cynhelir yr Eisteddfod Genedlaethol eleni yn Llanrwst, Sir Conwy 3-10 Awst.
Bydd stondin Shw’mae Su’mae yn llawn gweithgareddau amrywiol o bob math
drwy gydol yr wythnos, o ardal liwio ac amser stori i blant, i osod blodau, cwis a
chomedi. Bydd y sioe i ddysgwyr a gomisiynwyd gan y Ganolfan Dysgu
Cymraeg Genedlaethol, sef ‘Trafferth’ yn cael ei pherfformio gan gwmni Mewn
Cymeriad a’r actor Tudur Phillips, ddydd Mawrth am 4.30pm.

Bydd croeso i chi hefyd ymuno & ni ar y dyddiadau isod ym mhabell Shw’mae
Su’mae ar y maes. Bydd cyfle i chi glywed am ein datblygiadau diweddaraf a
chyfarfod dysgwyr:

Dydd Sadwrn, 3 Awst, 2.00pm Rownd derfynol y Cwis Mawr.

Dydd Llun, 5 Awst, 11.00am Panel i drafod Dysgu Cymraeg yn y sector Gofal.
Dydd Mawrth, 6 Awst, 2.00pm Lansiad cyrsiau Dysgu Cymraeg newydd, gan
gynnwys y cwrs Mynediad i ddechreuwyr.

Dydd Mercher, 7 Awst, 11.00am, ar Stondin BBC Cymru bydd Lansiad
Wythnos Dysgu Cymraeg Radio Cymru yn yr Hydref.

Mae copiau o ganllaw’r Eisteddfod ar gael hefyd. Mae hon yn gyfrol
ddefnyddiol a diddorol ar gyfer dysgwyr ac ymwelwyr sy’n anghyfarwydd &’r
Eisteddfod. Mae croeso i chi gysylltu & Swyddfa’r Eisteddfod yn yr Wyddgrug
ar 08454 090400 i archebu rhai ar gyfer eich dysgwyr.




Cynllu n Camau >
Gofal Plant Blynyddoedd Cynnar /
Learn Welsh Scheme for Early Years
Education and Childcare

Lansiwyd y cynllun Camau yn Eisteddfod yr Urdd, Caerdydd a’r Fro gan Weinidog y
Gymraeg a Chysyllitiadau Rhyngwladol, Eluned Morgan. Dyma gynllun newydd sy’n
cynnig hyfforddiant unigryw i’r sector addysg a gofal plant blynyddoedd cynnar.
Mae’n cynnwys cyrsiau wyneb yn wyneb, a chwrs ymwybyddiaeth ar-lein. Y nod yw
hyfforddi 350 o bobl wyneb yn wyneb a 1,000 ar y cwrs ar-lein. Bydd cyrsiau ar gael
ar bob lefel ac yn cael eu teilwra ar gyfer gweithlu sydd a chyfrifoldeb trosglwyddo
iaith i blant ifanc.

Academi
Cynllun Datblygu’r s
Gweithlu

Mae’r cynllun hwn hyd yn hyn yn cynnwys pecyn anwytho/croeso ar-lein i diwtoriaid
newydd a phecyn recriwtio i'w ddefnyddio gan bob darparwr, sy’n cynnwys

hysbysebion am swyddi. Mae'r gwaith ar y cymhwyster newydd yn parhau a bydd y lefel
gyntaf yn barod ar gyfer mis Medi. Y cam nesaf fydd lansio Academi. Nod yr Academi
fydd darparu cyfleoedd, i holl staff dysgu Cymraeg, ddatblygu ystod eang o

sgiliau a phrofiadau a magu hyder yn eu gwaith.




Adnoddau newydd

Dyma’r adnoddau newydd fydd ar gael ar gyfer Medi 2019:

Cwrs Mynediad — ar werth am £10

Cwrs Sylfaen 1 (Sylfaen llawn yn barod erbyn lonawr 2020)
Cwrs Canolradd 1 (peilot yn y De)

Cwrs Uwch 2 (Uwch 2 yn llawn erbyn lonawr 2020)

Cwrs Uwch 3 rhan A (peilot ar draws Cymru)

Hyfforddiant

Cofiwch am yr hyfforddiant ar yr adnoddau — Sylfaen ac Uwch 2. Rhaid i chi gofrestru
trwy’ch darparwr chi. Croeso cynnes i bawb!

5 a 6 Gorffennaf Canolfan Gartholwg, Pentre’r Eglwys,
Pontypridd

12 a 13 Gorffennaf Prifysgol Cymru Y Drindod Dewi Sant,
Caerfyrddin

6 Medi Prifysgol Bangor

7 Medi Coleg Cambria, Wrecsam

Mesur

Mae asesiadau i ddysgwyr Mynediad 1 ac Uwch 1 bellach ar gael ar ein Safle
Rhyngweithiol. Byddan nhw’n cael eu lansio’'n llawn ar gyfer y flwyddyn academaidd
nesaf ond gallen nhw fod yn ddefnyddiol iawn i’ch dysgwyr er mwyn adolygu dros yr
haf. Dyma’r dolenni i'r tudalennau perthnasol:

Mynediad - https://dysgucymraeg.cymru/dysgu/adnoddau/mynediad/;

Uwch - https://dysgucymraeqg.cymru/dysqu/adnoddau/uwch/.



https://dysgucymraeg.cymru/dysgu/adnoddau/mynediad/
https://dysgucymraeg.cymru/dysgu/adnoddau/uwch/

Llyfryn Defnyddio Fy
Nghymraeg

Mae tudalennau ychwanegol yng nghefn y llyfryn ar gyfer 2019-20 er mwyn i’r dysgwyr
nodi eu gwaith cartref yn wythnosol. Hyderir y bydd hyn yn arwain at ddefnydd cyson

o'r llyfryn.

Defnyddio Fy \2"’%

Nghymraeg

&

Using My
Welsh

Her yr Haf

Gan fod defnyddio’r iaith mor bwysig, a’r gwyliau haf yn gallu bod yn hir, anogir pob
dysgwr i gwblhau Her yr Haf trwy nodi eu gweithgarwch wrth ddysgu ac ymarfer y
Gymraeg dros yr haf. Mae copiau papur o'’r ffurflen wedi’u dosbarthu i bob darparwr ond
mae hefyd yn bosib cwblhau’r ffurflen ar-lein. Os bydd y ffurlenni’n cael eu dychwelyd
atom, mae cyfle i ennill cwrs am ddim y flwyddyn nesaf. Diolch i'r darparwyr am gynnig
cwrs am ddim ym mhob sir yng Nghymru. A wnewch chi annog eich dysgwyr i gymryd
rhan os gwelwch yn dda? Dyma’r ddolen i’r ffurflen ar y Safle:
https://dysgucymraeg.cymru/media/5748/her-yr-haf-forms.pdf



https://dysgucymraeg.cymru/media/5748/her-yr-haf-forms.pdf

Cymraeg Gwaith

Cyrsiau Preswyl ‘Defnyddio Cymraeg Gwaith’

Os ydych yn adnabod dysgwyr sydd yn gallu manteisio ar gwrs preswyl ‘Codi Hyder’
trwy eu gwaith (lefel Canolradd, Uwch, Hyfedredd, Gloywi), mae amserlen y cwrs
pum niwrnod o hyd i weld yma.

Mae gyda ni gyrsiau ar-lein hefyd. Mae cyfres o gyrsiau 10 awr ar gyfer dechreuwyr,
rhai wedi'u teilwra’n benodol ar gyfer gwahanol sectorau, ar gael yn rhad
ac am ddim yma.

Cwrs ‘Gwella Cymraeg Gwaith’

Yr wythnos yma, byddwn yn cyhoeddi cwrs newydd ar-lein ar lefel gloywi. Mae’r cwrs
10 awr hwn ar gyfer gweithwyr sydd eisoes yn defnyddio’r Gymraeg yn y gweithle
ond sydd eisiau datblygu eu sgiliau a’'u hyder wrth ysgrifennu yn y Gymraeg.

laith gwaith a ddefnyddir yn y cwrs hwn.

Mae cyrsiau dwys Cymraeg Gwaith yn ffordd o ddysgu tipyn o Gymraeg mewn
cyfnod byr. Maent yn cynnig hyfforddiant hyblyg i gyflogwyr. Mae rhagor o fanylion yma .

Am fwy o wybodaeth am gyrsiau Cymraeg Gwaith cysylltwch a
cymraeggwaith@dysgucymraeg.cymru neu 0300 3234324.



https://dysgucymraeg.cymru/cymraeg-gwaith/cyrsiau-preswyl/
https://dysgucymraeg.cymru/cymraeg-gwaith/cyflwyno-cymraeg-gwaith/cyrsiau-blasu-ar-lein/
https://dysgucymraeg.cymru/cymraeg-gwaith/cyrsiau-cymraeg-gwaith/cyrsiau-blasu-ar-lein/
https://dysgucymraeg.cymru/cymraeg-gwaith/cyrsiau-dwys/
mailto:cymraeggwaith@dysgucymraeg.cymru

Croeso

Croeso i rifyn mis Hydref o’r cylchlythyr i diwtoriaid.
Mae’r tymor newydd wedi cychwyn, ac mae’n llawn prysurdeb!

Gydag Academi yn anelu at ddatblygu sgiliau’r gweithlu Dysgu
Cymraeg, yr Adroddiad Blynyddol ar fin cael ei gyhoeddi, a chyrsiau
newydd ar gael ledled Cymru, dyn ni’'n gyffrous i gychwyn ar flwyddyn
academaidd arall.

Fel tiwtoriaid, dych chi'n ymwybodol o bwysigrwydd y gwaith cefnogi
dysgwyr, a rhoi cyfle i ddysgwyr ddefnyddio’r Gymraeg y tu allani’r
dosbarth.

Bydd wythnos 12-18 Hydref yn wythnos o ddathlu dysgu Cymraeg ar
Radio Cymru. Bydd pob math o raglenni, cyfweliadau ac eitemau
diddorol am ddysgwyr ar y radio drwy gydol yr wythnos honno. Mae
‘Sianel Dysgu Cymraeg’ newydd hefyd wedi ei lansio gan S4C gyda
rhaglenni cyffrous i ddysgwyr o bob lefel.

Mae eich gwaith chi fel tiwtoriaid yn cyfrannu’'n helaeth at ddenu,
meithrin a chreu siaradwyr Cymraeg. Mae croeso i chi gysylltu a ni ar
marchnata@dysgucymraeg.cymru neu ffoniwch 0300 3234324 os oes
gennych unrhyw gwestiynau neu sylwadau.

Hawys Roberts
Prif Swyddog Cyfathrebu y Ganolfan Dysgu Cymraeg Genedlaethol




Dathlu Dysgu Cymraeg gyda
JELT Radio Cymru

Ddydd Sadwrn, 12 Hydref, bydd BBC Radio Cymru yn dechrau wythnos
arbennig o raglenni ac eitemau sy’n Dathlu Dysgu Cymraeg. Ymhlith
uchafbwyntiau’r wythnos, bydd:

Bwletin Newyddion i ddysgwyr bob nos am 8pm.

Criw o ddysgwyr yn cymryd yr awenau bob prynhawn ar raglen Ifan Jones
Evans.

Penodau newydd o Hanes yr laith gan y prifardd Ifor ap Glyn yn trafod rhai o’r
geiriau sydd wedi dod i'r brig ym mhdl ‘Hoff Air Cymraeg rhaglen Aled
Hughes.

Wynne Evans: O Gaerfyrddin i Go Compare - podlediad newydd i ddysgwyr
gyda’r cyflwynydd a’r dysgwr Cymraeg.

Y ddysgwraig Siri Widgel, sy’n wreiddiol o Norwy, yn westai ar raglen Beti a’i
Phobl.

Bydd modd gwrando yn 6l ar unrhyw raglen drwy ddefnyddio ap BBC
Sounds. Dilynwch #DathluDysgu a #LearnCymraeg ar Twitter.

Adroddiad Blynyddol

Bydd y Ganolfan yn cyhoeddi Adroddiad Blynyddol ar gyfer y flwyddyn
academaidd 2018-2019 ar 30 Hydref.




Adnoddau

Erbyn hyn, mae tiwtoriaid ledled Cymru’n defnyddio’r cyrsiau cenedlaethol newydd

ar lefel Mynediad, Sylfaen, Uwch 1, ac Uwch 2. Rydyn ni’n parhau i fireinio Sylfaen ac
Uwch 2 yn barod i'w cyhoeddi’'n llawn felly cysylltwch & Helen Prosser os oes

gennych unrhyw awgrymiadau — helen.prosser@dysgucymraeg.cymru. Cofiwch fod y
Canllawiau i gyd ar ein Safle Rhyngweithiol
https://dysgqucymraeq.cymru/tiwtoriaid/canllawiau-tiwtoriaid/

Gwersi Cyfoes

Y cyflwynydd radio Aled Hughes sydd wedi recordio cyfweliad ar gyfer un on
gwersi cyfoes.

Dyma fanylion ein gwersi cyfoes eleni. Byddan nhw ar gael ar y Safle
Rhyngweithiol. Maen nhw’n addas ar gyfer cyrsiau Uwch a Hyfedredd:

Wythnos 16 Medi — Radio Cymru

Wythnos 25 Tachwedd — Busnesau Cymreig

Wythnos 13 lonawr — ‘Bang’ (Bydd cyfres newydd ar S4C)
Wythnos 17 Chwefror — ‘“Tylwyth’ (Drama newydd gan y Theatr
Genedlaethol)

Wythnos 1 Mehefin — Tregaron



mailto:helen.prosser@dysgucymraeg.cymru
https://dysgucymraeg.cymru/tiwtoriaid/canllawiau-tiwtoriaid/

Sianel Dysgu Cymraeg

Mae S4C wedi lansio sianel ar-lein newydd sy’n gartref i lu o raglenni sy wedi’'u dewis yn
arbennig ar gyfer pobl sy’'n dysgu Cymraeg. Mae’r Sianel Dysgu Cymraeg yn rhan o
wasanaeth ‘S4C Clic’, gwasanaeth ar-alw S4C. Mae cyfresi poblogaidd o’r archif ar gael,
yn ogystal ag arlwy mwy diweddar; mae’r rhaglenni wedi’'u dewis

gyda chymorth y Ganolfan Dysgu Cymraeg Genedlaethol.

Mae S4C eisoes yn darlledu rhaglenni addas ar gyfer dysgwyr bob bore dydd Sul.
Mae pytiau digidol hefyd ar gael i ddechreuwyr ac mae cynlluniau ar y gweill ar gyfer
cyfres wreiddiol, newydd am ddysgwyr, i’'w darlledu yn y Gwanwyn.

Mae croeso i ddysgwyr a thiwtoriaid Cymraeg gysylltu ag awgrymiadau ar gyfer
rhaglenni poblogaidd eraill 'w cynnwys ar y sianel: swyddfa@dysgucymraeg.cymru

Cynhadledd

Bydd y gynhadledd genedlaethol yn cael ei chynnal ar 22 Mehefin ym
Mhrifysgol Aberystwyth. Bydd mwy o fanylion i ddilyn.



https://www.s4c.cymru/clic/Categories/26
mailto:swyddfa@dysgucymraeg.cymru

»
Academi

cademi
Datblygu sgiliau’r gweithlu
Dysgu Cymraeg

Mae ‘Academi’, cynllun y Ganolfan i ddatblygu sgiliau’r gweithlu Dysgu Cymraeg,
bellach yn weithredol. Sefydlwyd pwyllgor i lywio’r cynllun, ac mae Catrin Lloyd, un o
diwtoriaid Dysgu Cymraeg Ceredigion — Powys — Sir Gar ymbhlith yr aelodau.

Bydd y cynllun yn cynnwys:

¢ Rhaglen o hyfforddiant wyneb-yn-wyneb
e Sesiynau hyfforddiant ar-lein

Bydd cartref ar-lein newydd yn cael ei greu i’r cynllun ar y Safle Rhyngweithiol;
bydd mwy o fanylion yn cael eu cyhoeddi maes o law. Os oes gennych chi unrhyw
sylwadau neu gwestiynau, mae croeso i chi ebostio academi@dysgucymraeg.cymru

Cylchlythyr Nant Gwrtheyrn

Cliciwch yma ar gyfer tanysarifio i gylchlythyr Nant Gwrtheyrn

Mae hefyd adran newyddion ar wefan Nant Gwrtheyrn os hoffech wybod mwy.



mailto:academi@dysgucymraeg.cymru
https://nantgwrtheyrn.us10.list-manage.com/subscribe/post?u=c032b31fdc54738e84d8c387a&id=64a29de0ec
http://nantgwrtheyrn.cymru/category/newyddion/

